ZIZUR NAGUSIKO UDALA:

ELKARTZE ZIBILEN UDAL ERREGISTRORAKO ANTOLAKUNTZA ETA FUNTZIONAMENDU ARAUAK

1. artikulua.- Zizur Nagusiko Udaleko Elkartze Zibilen Udal Erregistroak administrazio izaera du eta hartan ezkontzatik kanpoko bizikidetza elkartzeak inskribatzen ahalko dira, hala nola haien bukaera, arau hauetan finkaturiko eran eta baldintzetan.

2. artikulua.- Erregistroan inskribatuak izateko eskaera beren borondate libre eta osoaz ezkontzatik kanpoko elkarbizitza elkartze bat eratu duten bikoteek, bi kideak sexu berekoak izanik ere, egiten ahalko dute.

Bikotekide bat gutxienez Zizur Nagusiko Udalerrian erroldaturik egon beharko da, bertako ohiko egoiliarra izateagatik.

3. artikulua.- Bikote bakoitzaren lehen inskripzioa bi pertsonak berak eta elkarrekin Erregistroko funtzionario arduradunaren aurrean agertuz eginen da, beren artean ezkontzatik kanpoko elkarbizitza elkartze bat existitzen dela aitortzeko.

Ez da inolako inskripziorik eginen agerturikoetako bat emantzipatu gabeko adinez txikia bada edo biak beren artean odolkidetasuneko edo ildo zuzeneko adopzioko senideak edo odolkidetasunez bigarren mailako alboko ahaideak badira.

Agerturikoetako batek urritasun edo anomalia psikikorik izanez gero ere ez da inskripzioa egiterik egonen. Kasu horretan, ezkontzatik kanpoko elkarbizitza elkartzea eratzeko baiezkoa emateko bere gaitasunari buruzko irizpen medikoa eman beharko du.

Era berean, agerturikoetako bat ezkontzeko ezgaitzat joa izan bada, inskripzioa ukatuko da.

Inskripzioa ukatuko da, halaber, agerturikoetako bat aldez aurretik ezkontza bidez loturik badago eta aurretiko lotura horren desegite irmo eta eraginkorraren ziurtagiririk aurkezten ez badu (*).

4. artikulua.- Lehen idazpen horretan, agerturikoek beren elkartzeaz adierazten duten inguruabar oro jasoarazten ahalko da. Bestalde, hitzez hitzeko transkripzioz, elkartzeko kideen arteko pertsona eta ondare harremanen hitzarmen erregulatzaileak ere idazten ahalko dira.

Aurreko paragrafoan aipaturiko edukiak bikotekideak aurrerantzean batera agertzen direnetan ere inskribatzen ahalko dira.

Hala ere, elkartzearen bukaerari edo desegiteari buruzko oharpenak bikotekide bakar batek eskatuta egiten ahalko dira.

5. artikulua.- Udaleko Idazkaritza Orokorrak izanen du Erregistroaren ardura.

6. artikulua.- Erregistroa LIBURU OROKOR batean gauzatuko da eta bertan aurreko artikuluetan aipaturiko inskripzioak eginen dira. Liburua orri mugikor, zenbakitu eta zigilatuez osaturik egonen da eta hasieran eta bukaeran beharrezko irekidura eta itxiera eginbideak izanen ditu.

7. artikulua.- Bikote bakoitzaren lehen inskripzioak oinarrizko inskripzioaren izaera izanen du eta, haren marjinan, LIBURU OROKOR nagusian, elkartze horri dagokionez, ondoren gertatzen den beste idazpen oro idatziko da.

8. artikulua.- Erregistroak Liburu Osagarri bat ere izanen du inskribaturikoen deituren arabera ordenaturik eta bertan adieraziko da horiei eragiten dieten oharpenak dituzten LIBURU OROKORraren orrialdeen zenbakia.

9. artikulua.- Erregistroan inskribaturikoen eta beren familia intimitatea bermatzeko, idazpenen edukiari ez zaio inolako publizitaterik emanen, Erregistroko funtzionario arduradunak, elkartzeko kideetako edozeinek edo epaileek eta justiziako auzitegiek soilik eskatuta, egiten dituen ziurtagiriak izan ezik.

10. artikulua.- Egiten diren bai inskripzioak bai ziurtagiriak erabat doakoak izanen dira.

11. artikulua.- Zizur Nagusiko Udalean, Elkartze Zibilen Udal Erregistroan inskribaturiko ezkontzatik kanpoko elkarbizitza elkartze guztiek ezkontza bidezko elkartzeek duten administrazio izaera berbera izanen dute haren eskuduntzako gaietan.

XEDAPEN GEHIGARRI BAKARRA.- Arau hauek berraztertuak izanen dira beren gaiari eragiten dion edozein lege aldaketa gertatuz gero.

Zizur Nagusia, 2000ko martxoa

Alkatea

(*) 3. artikuluaren azken paragrafo horretan agerturikoaren ondorioetarako, agerturiko batek aldez aurretik ezkontza lotura duela ulertuko da eta, hortaz, Erregistroan inskribatzea ukatuko zaio. Agerturikoa dibortziaturik badago, berriz, inskribatzen ahalko da Erregistroan.

